
Mga Larong Memory Verse 
 
Palaging … 
...maganda na tulungan ang mga estudyante mong memoryahin ang mga bersikulo ng Bibliya. Kahit na 
anong kurikulum pa ang ginagamit mo, bawat pangkat ay magkakaroon ng isang susing bersikulo para sa 
bawat aralin. Masaya kong ipinakikilala ang mga larong pagmememorya ng bersikulong ito na 
makakatulong sayo para ituro sa mga bata ang Bibliya. Hindi lamang nila susuriin ang teksto, pero 
tutulungan din nila ang mga mag-aaral mo na kabisaduhin ito, para maaalala nila ang Bibliya kung 
sakaling kailangan nila itong i-apply sa kanilang pang araw-araw na pamumuhay. 
 
Nasa simbahan ako sa buong buhay ko at naaalala ko bilang isang bata, tinutulungan ako ng aking mga 
guro na kabisaduhin ang mga bersikulo mula sa Bibliya at ginagantimpalaan ako sa paggawa nito. 
Lumikom ako ng mga sticker, kendi at kahit ang pinakauna kong Bibliya para sa pagdalo sa klase, 
pagmemorya ng mga bersikulo at sa bawat paraan na ako’y nakikilahok. Hindi ako sigurado kung 
magandang ideya ang pagbibigay ng maraming mga premyo, pero naaalala ko higit sa lahat na nagawa 
kong manalo ng isang scholarship para makapunta sa isang Christian Bible summer camp. Maniwala 
kayo sa akin mga kapatid, nagsikap ako nang maigi para makapunta, at nagawa kong makapunta sa 
camp ng 5 magkakasunod na taon nang libre; at dahil lamang sa pagmemorya ng mga bersikulo! 
 
Nagpapasalamat ako sa mga kapatid na nag-invest sa buhay ko. Ako ngayon ay mayroong isang 
ministeryo na nakakaapekto sa libu-libong mga bata, at naaalala ko parin ang mga bersikulong 
natutunan ko bilang isang bata. Gusto kitang himukin na hindi mapupunta sa wala ang pagsisikap mo. 
Walang anumang paraan para malaman kung sinu-sino ang mga mag-aaral sa iyong klase! Sila ba’y 
magiging isang pastor sa hinaharap, doktor o presidente! Papaano nila kakailanganin ang mga 
bersikulong itinuturo mo ngayong linggong ito sa hinaharap? 
 
At para makatulong sayong matutunan ang mga larong pangmemorya ng bersikulong ito, gusto kong 
ipakilala ang apat na mga batang ito sa ibaba na handang tumulong sa proyektong ito. :) Sina Charles, 
Blessie, Samuel, at Araceli 
 

 
 
 
Mga pagpapala sa mahalaga mong pagsisikap! 
Sister Kristina Krauss 

                                                       1. Passing Relay 
                                                        Ang mga bata ay uupo sa paligid ng isang lamesa. Isang tao ang 

magsusulat ng unang salita o parirala ng isang bersikulo (o ang 
reperensiya) sa isang piraso ng papel at ipapasa ito sa susunod na taong 
magsusulat ng sunod na salita o parirala, at iba pa hanggang ang 
bersikulo ay makumpleto. Ang susunod na tao ay magsisimula ng isa pang 
bersikulo, at iba pa. Sa pamamagitan ng pag-oras sa mga bata para 
makita kung kaya nilang “talunin” ang dating oras, maaari mong buhayin                     

ang aktibidad. Maaaring makatulong sayo ang pag-ooras ng gawain para matukoy kung aling mga 
bersikulo at ilan ang isasama (hal. para tingnan kung ilang mga bersikulo ang maaari nilang maisulat sa 
loob ng 10 minuto). 
 

2. Running Relay 
Hatiin ang mga bata patungo sa dalawang pangkat. Maglagay ng isang 
chalkboard, white board, o malaking piraso ng papel sa isang distansya mula sa 
starting line. Bigyan ang unang bata ng bawat team ng isang gamit panulat at sa 
sigaw na “Go” patakbuhin siya sa sulatan at ipasulat ang unang salita ng 
bersikulo. Pagkatapos ay pabalikin siya sa kaniyang team at ipasa ang panulat 
sa ikalawang tao. Ang pangkat na unang makakatapos sa pagsusulat ng 

bersikulo nang tama ang mananalo. 
 
3. Straw Relay 
Gumupit ng isang straw sa kalahati (mga 4” kada piraso), isa para sa bawat bata. (Ang 
malalapad na straw ang pinakamaganda.) Isulat ang bawat salita ng bersikulo sa isang 
hiwalay na piraso ng papel, na gagawa ng isang bersikulo para sa bawat pangkat. 
Hatiin ang klase patungo sa mga pangkat. Ilagay ang mga salita sa isang lamesa para sa 
bawat pangkat. Bilang isang relay race, bawat miyembro ng pangkat ay dapat na 
pumulot ng isang salita ng memory verse gamit ang kanilang straw at dadalhin ito 
patungo sa lamesa ng kanilang pangkat sa kabilang panig ng silid. Ang unang pangkat na makakapag-
assemble at makakapag-bigkas ng bersikulo ang mananalo. 

 
4. Magbura Ng Isang Salita 
Isulat ang memory verse sa pisara. Magbura ng salita sa bersikulo isa-isa, bawat 
pagkakataon tinatanong ang mga bata na sabihin ang bersikulo. 
 
5. Mga Piraso Ng Papel 

Isulat ang bawat salita ng memory verse sa isang piraso ng papel. 
Dapat ilagay ng mga bata ang mga piraso sa tamang pagkakasunod-
sunod. Maaari mo rin i-tape ang bawat piraso ng papel sa harap ng 
bawat bata at palinyahin sila sa tamang pagkakasunod-sunod.  

 
6. Magtanong Ng Mga Katanungan 
Ang larong ito ay kapareho tulad ng kanina kung saan ilalagay mo ang bawat salita ng 
bersikulo sa hiwalay na mga piraso ng papel, ngunit sa pagkakataong ito i-tape ang piraso 
sa likuran ng bawat bata. Atasan silang magtanong sa bawat isa para malaman kung aling 
salita ang nasa likuran nila, at pagkatapos ay luminya sa tamang pagkakaayos. 

7. Tic-tac-toe 
Ang Memory Verse na Tic-Tac-Toe ay napakadaling laruin at ganap na hindi 
nangangailangan ng maagang pagpaplano. Para laruin ito, maglinya ng 3 hilera ng 3 upuan 
sa gitna ng silid para gamitin bilang iyong Tic-Tac-Toe board. Kung hindi kayo gumagamit ng 
mga upuan sa inyong silid-aralan, maaari kang maglagay ng mga paper plate o papel sa 
sahig para gamitin bilang iyong Tic-Tac-Toe board. Habang inuulit-ulit ng bawat miyembro 
ng pangkat ang kanilang memory verse nang tama, papiliin sila ng isang lugar sa Tic-Tac-Toe 
board at umupo o tumayo doon. Ang unang pangkat na makakakuha ng Tic-Tac-Toe ang 
mananalo.  
 

 
8. Isang Letra Bawat Pagkakataon 
Isulat ang unang letra ng bawat salita ng memory verse sa pisara. Susubukan 
ngayon ng mga bata na isulat ang bersikulo. 
 
9. Mainit Na Patatas 

Gumamit ng anumang bag bilang “mainit na patatas” at maglagay sa loob ng mga 
piraso ng papel na may indibidwal na mga salita sa memory verse na nakasulat sa 
mga ito. Paupuin ang mga bata sa isang malaking bilog at simulan ang tugtog. 
Kapag tumigil ang tugtog, ang batang iyon ay kukuha ng isang piraso ng papel mula 
sa bag. Maaari nila itong i-tape sa pisara o ilagay na lamang sa sahig sa gitna ng 
bilog. Atasan ang mga bata na magtulungan para ilagay sa tamang pagkakaayos ang 
memory verse.  

 
10. Papel Na Basketbol 
Isulat ang bawat salita ng iyong memory verse sa isang piraso ng papel at 
gawin itong isang maliit na basketbol. Hatiin ang iyong klase patungo sa 
dalawang pangkat at gumawa ng sapat upang ang bawat pangkat ay 
mayroong sarili nilang set ng memory verse na "mga bola ng basketbol". 
Maglagay ng pambatang ring sa harap ng klase. Kung wala kang ring na 
maaaring gamitin, maaari ka rin gumamit ng isang basurahan o ilang uri 

ng basket. Atasan ang mga bata na magsalitan sa pagtira. Kapag nakakapagpapasok sila ng isa, bubuksan 
ng pangkat ang bola para ihayag ang isang salita mula sa memory verse. Ang unang pangkat na 
makakapagkumpleto ng kanilang memory verse at mailalagay ito sa tamang pagkakaayos ang mananalo. 
 
11. Ilarawan Ito 
Ipasulat sa mga bata ang bersikulo sa pamamagitan ng pagguhit ng maraming 
mga larawan para sa mga salita hangga’t maaari. 

 
12. Ping Pong 
Tatawagin ng isang bata ang unang parirala ng isang bersikulo, at pagkatapos 
tatawag pabalik ang isa pang bata ng ikalawang parirala, at iba pa. Ito ay maaaring 
laruin nang paris-paris o pangkatan habang ang mga bata ay nakaharap sa isa’t isa 
sa isang linya. 
 

13. Gumawa Ng Isang Rap 
Humanap o gumawa ng isang beat at isulat ang bersikulo kung saan nakikita ito ng mga 
estudyante. Atasan ang mga mag-aaral na lumikha ng isang rap sa tugtugin gamit ang mga 

salita mula sa bersikulo. Maaari kang magsimula bilang isang grupo, ang gawin mo ay puro lalaki at puro 
babae, at sa wakas, hayaan ang mga batang sambitin ang mga ito isa-isa kung gusto nila. Magugustuhan 
ito ng mga bata! 
 
 

14. Putukan Ng Lobo 
Magpalobo ng mga lobo, isang lobo para sa bawat salita ng memory verse. Gamit 
ang permanent marker, sumulat ng isang salita ng memory verse sa bawat lobo. 
Gamit ang malinaw na packing tape, maglagay ng mga lobo sa pader sa wastong 
pagkakaayos (kung kaya ng oras, pwedeng gamit ito ng mga bata nang salitan). 
Kung ilalagay ang mga lobo sa oras ng klase, pakiusapan ang buong klase na 

basahin kung anong meron. Pagkatapos mailagay lahat ng mga lobo sa tamang lugar, pagkatapos ay 
humiling ng volunteer para magsalitan sa pagpapaputok ng alinmang lobo (isang “push pin” ay maaari), 
na susundan ng lahat at sinasambit ang bersikulo nang sama-sama bawat pagkakataon na isang lobo ang 
napapaputok. 
 
15. Mga Jigsaw Puzzle 
Pasulatin ang bawat bata ng isang bersikulo sa isang piraso ng de kulay na papel, 
gumuhit ng mga linya ng puzzle at gupitin ang mga piraso. (Kung limitado ang oras, 
maghanda ng mga puzzle nang maaga.) Magkaroon ng isang karera para makita kung 
sinong pinakamabilis na makakapagbuo ng puzzle. Ang mananalo ay ang unang 
estudyante o pangkat na tatayo at magsasambit ng bersikulo nang malakas kapag ang 
kanilayg puzzle ay natapos na. 

 
16. Larong Musical Ball 
Aralin muna ang bersikulo, uulit-ulitin ito ng ilang beses, o sa pamamagitan ng 
anumang laro. At pagkatapos ay magsimula ng tugtog at atasan ang mga bata na 
ipasa ang bola paikot ng bilog o ng silid-aralan (isang magandang patakaran na 
dapat sabihin ay, “walang maghahagis ng bola”). Kapag tumigil ang musika, ang 

bata na may hawak ng bola ang magsasabi ng bersikulo o pipili ng isang tao na magsasabi nito para sa 
kanila. Ipagpatuloy hanggang lahat ay magkaroon ng isang oportunidad para sabihin ang bersikulo nang 
sarilinan.  
 
17. Hagisan ng Bean Bag 
Paupuin ang mga bata sa sahig nang pabilog. Isulat ang bersikulo sa pisara, o sa 
isang piraso ng papel kung saan nakikita ito ng mga bata. Pagkatapos ay atasan 
ang mga bata na ipasa ang bean bag (o nilamukos na papel, o stuffed toy, atbp.) 
sa batang kasunod nila, sinumang may hawak ng bean bag ang magsasabi ng 
susunod na salita ng bersikulo. Para pahirapin ang mga bagay-bagay, pahintulutan ang mga bata na 
ihagis ang bean bag patawid ng bilog papunta sa sinumang bata para magsabi ng susunod na salita ng 
bersikulo. 

 
18. Piko 
Gumamit ng masking tape para gawin ang pattern ng piko sa sahig. Isulat ang mga salita 
ng memory verse sa papel at i-tape ang mga ito sa tuktok ng bawat parisukat ng piko 
(ganap na maglagay ng masking tape patawid ng mga dulo ng papel para ang mga daliri ng 
paa ng mga bata ay hindi madidikit sa mga salita). Papilahin ang klase sa bawat panig ng 
piko para makita nila ang mga salita habang ang mga bata ay nagsasalitan sa pagtalon. 

Habang ang mga bata ay tumatalon sa bawat parisukat, sasambitin ng klase ang bersikulo habang ang 
mga ito’y nagpapatuloy.  
 
 
 
19. Halu-halong Alpabeto 
Hatiin ang klase patungo sa dalawa o tatlong grupo at bigyan ang bawat grupo ng isang 
tasa ng alphabet cereal o pasta. Hilingin sa mga bata na gamitin ang mga letra para 
makagawa ng mga salita mula sa memory verse. Ang grupo na makakagawa ng 
pinakamaraming salita ang mananalo. 

 
20. Iarte Ito 
Iarte ang memory verse gamit ang mga galaw o palatandaan. Napakaganda ng 
larong ito dahil ito’y nakikita, aktibo at kailangan ng pandinig.  
 
21. Musikal na mga Upuan 
Mag-arrange ng upuan para sa bawat bata at ilagay ang mga 

ito sa isang bilog. Maggupit ng iba’t ibang mga piraso ng de kulay na papel at i-tape ang 
mga ito sa likuran ng mga upuan. Ang bawat kulay ay dapat na naka-tape sa at least 
tatlong upuan. Simulan ang musika at atasan ang mga bata na maglakad-lakad sa 
palibot ng mga upuan. Kapag tumigil ang tugtog, ang mga bata ay uupo nang mabilis. 
Magsasambit ng kulay ang guro, at lahat ng mga nakaupo sa isang upuan na may 
ganoong kulay sa likuran ay tatayo at magre-recite ng memory verse. Kung sinabi ng 
guro na pula, lahat ng tao na may pulang papel sa kanilang upuan ay tatayo at magsasambit ng bersikulo 
nang sabay-sabay. 
 

22. Hulaan Kung Sino 
Pumili ng isang volunteer na tatayo sa tabi ng guro at 
nakatalikod sa grupo at ang memory verse ay naka-display. 
Sinumang nagtuturo ng bersikulo ay tahimik na tuturo 
patungo sa isang salita sa verse at aatasan ang grupo na 
basahin ang bersikulo’t mag-iinsert ng isang *palakpak* 

para sa nakatalagang salita. Dapat hulaan ngayon ng volunteer kung ano ang nawawalang salita. 
 
23. Bundok ng Alingawngaw 
Hatiin ang buong grupo patungo sa tatlong mga pangkat, bilang 
halimbawa; mga guro, lalaki, at babae. Isang grupo ang magsisimulang 
magsabi ng unang salita o parirala ng memory verse, isa pang pangkat ang 
mag-aalingawngaw, at pagkatapos ang huling pangkat. Ipagpatuloy ang 
laro, nagdaragdag ng iba’t ibang pagbabago sa bawat salita. Ang mga 
ideya ay: pagbulong, pagsigaw, paglangitngit, pagsasalita sa isang macho 
na boses, tulad ng balyena sa finding Nemo, sobrang bilis, sobrang bagal, opera, sobrang tahimik tulad 
ng daga, nasa ilalim ng tubig o tulad ng isang robot. Magsaya dito! 

 
24. Ulitin kung … 
Ulitin ang bersikulo kung... kumain ka ng almusal ngayong umaga, naligo 
kagabi, may kulay kayumangging mata, gusto mo ng broccoli, niligpit mo 
ang higaan ngayong araw, may kapatid kang babae, nakasuot ka ng pula, 

atbp. Ito’y isang madaling paraan para ulitin ang bersikulo nang maraming beses para tulungan ang mga 
batang memoryahin ito. 
 
 
 
EKSTRA  EKSTRAEKSTRAEKSTRAEKSTRA 
 
Spelling bee 
Pagkatapos matapos ng mga estudyante mo ang isang yunit ng mga klase, i-review lahat ng mga 
bersikulo gamit ang isang “spelling bee”. Ilinya sila lahat sa harapat at pagsunud-sunurin ang mga bata. 
Simulan ang isang bersikulo gamit ang ilang unang mga salita, at pagkatapos tingnan kung kaya nilang 
tapusin ang bersikulo. Kung hindi nila kaya’y dapat silang umupo, at susunod na bata ang susubok na 
tapusin ito. Magpatuloy hanggang isa na lamang na bata ang natitirang nakatayo na kung saan ay siyang 
magiging panalo. (Siguraduhing i-review lahat ng mga bersikulo na hahangtong sa ”spelling bee” para 
gawin itong mas masaya.) 
 
 
Ang paborito kong mga Memory Verse: 

 “Hindi ba kita inutusan? Ikaw ay magpakalakas at magpakatapang na mabuti; huwag 
kang matakot, ni manglupaypay: sapagka't ang Panginoon mong Dios ay sumasa iyo 
saan ka man pumaroon.” Josue 1: 9 

 “ngunit ako at ang aking bahay ay maglilingkod sa PANGINOON.” Josue 24: 15b 
 “Ititingin ko ang aking mga mata sa mga bundok; saan baga manggagaling ang aking 

saklolo? Ang saklolo sa akin ay nanggagaling sa Panginoon, na gumawa ng langit at 
lupa.” Awit 121: 1-2 

 “Anong pagkaganda sa mga bundok ng mga paa niyaong nagdadala ng mga mabuting 
balita, na naghahayag ng kapayapaan, na nangagdadala ng mga mabuting balita sa 
ikabubuti, na nagtatanyag ng kaligtasan, na nagsasabi sa Sion, Ang iyong Dios ay 
naghahari!” Isaias 52: 7 

 “Magsihingi kayo, at kayo'y bibigyan; magsihanap kayo, at kayo'y mangakasusumpong; 
magsituktok kayo, at kayo'y bubuksan…” Mateo 7:7 

 “Nang magkagayo'y sinabi niya sa kaniyang mga alagad, Katotohana'y ang aanihin ay 
marami, datapuwa't kakaunti ang mga manggagawa.” Mateo 9:37-38 

 “Sinabi sa kaniya ng kaniyang panginoon, Mabuting gawa, mabuti at tapat na alipin: 
nagtapat ka sa kakaunting bagay, pamamahalain kita sa maraming bagay; pumasok ka sa 
kagalakan ng iyong panginoon. “Mateo 25:21 

 “At sinasabi ko sa inyo, Ang bawa't kumikilala sa akin sa harap ng mga tao, ay kikilalanin 
naman siya ng Anak ng tao sa harap ng mga anghel ng Dios…” Lucas 12:8 

 “Sapagka't gayon na lamang ang pagsinta ng Dios sa sanglibutan, na ibinigay niya ang 
kaniyang bugtong na Anak, upang ang sinomang sa kaniya'y sumampalataya ay huwag 
mapahamak, kundi magkaroon ng buhay na walang hanggan. “Juan 3:16 

 “Datapuwa't tatanggapin ninyo ang kapangyarihan, pagdating sa inyo ng Espiritu Santo: 
at kayo'y magiging mga saksi ko sa Jerusalem, at sa buong Judea at Samaria, at 
hanggang sa kahulihulihang hangganan ng lupa.” Mga Gawa 1:8 

 “Kaya nga mangagsisi kayo, at mangagbalik-loob, upang mangapawi ang inyong mga 
kasalanan, upang kung magkagayon ay magsidating ang mga panahon ng 
kaginhawahang mula sa harapan ng Panginoon…” Mga Gawa 3:19 

 “Sapagka't ang lahat ay nangagkasala nga, at hindi nangakaabot sa kaluwalhatian ng 
Dios…” Roma 3:23 

 “Sapagka't ang kabayaran ng kasalanan ay kamatayan; datapuwa't ang kaloob na walang 
bayad ng Dios ay buhay na walang hanggan kay Cristo Jesus na  
Panginoon natin. “Roma 6:23 

 “Kaya nga, mga kapatid, ipinamamanhik ko sa inyo, alangalang sa mga kahabagan ng 
Dios, na inyong iharap ang inyong mga katawan na isang haing buhay, banal, na 
kaayaaya sa Dios, na siya ninyong katampatang pagsamba. At huwag kayong magsiayon 
sa sanglibutang ito: kundi magiba kayo sa pamamagitan ng pagbabago ng inyong 
pagiisip, upang mapatunayan ninyo kung alin ang mabuti at kaayaaya at lubos na 
kalooban ng Dios.” Roma 12:1-2 

 “At siya'y nagsabi sa akin, Ang aking biyaya ay sapat na sa iyo: sapagka't ang aking 
kapangyarihan ay nagiging sakdal sa kahinaan. Kaya't bagkus akong magmamapuri na 
may malaking galak sa aking kahinaan upang manahan nawa sa akin ang kapangyarihan 
ni Cristo.” 2 Corinto 12:9 

 “Sapagka't sa biyaya kayo'y nangaligtas sa pamamagitan ng pananampalataya; at ito'y 
hindi sa inyong sarili, ito'y kaloob ng Dios; Hindi sa pamamagitan ng mga gawa, upang 
ang sinoman ay huwag magmapuri.” Efeso 2:8-9 

 “Sapagka't tayo'y kaniyang gawa, na nilalang kay Cristo Jesus para sa mabubuting gawa, 
na mga inihanda ng Dios nang una upang siya nating lakaran.” Efeso 2:10 

 “Sa katapustapusa'y magpakalakas kayo sa Panginoon, at sa kapangyarihan ng kaniyang 
kalakasan. Mangagbihis kayo ng buong kagayakan ng Dios, upang kayo'y magsitibay 
laban sa mga lalang ng diablo. Sapagka't ang ating pakikibaka ay hindi laban sa laman at 
dugo, kundi laban sa mga pamunuan, laban sa mga kapangyarihan, laban sa mga 
namamahala ng kadilimang ito sa sanglibutan, laban sa mga ukol sa espiritu ng 
kasamaan sa mga dakong kaitaasan. “Efeso 6:10-12 

 “Huwag kayong mangabalisa sa anomang bagay; kundi sa lahat ng mga bagay sa 
pamamagitan ng panalangin at daing na may pagpapasalamat ay ipakilala ninyo ang 
inyong mga kahilingan sa Dios. At ang kapayapaan ng Dios, na di masayod ng pagiisip, 
ay magiingat ng inyong mga puso at ng inyong mga pagiisip kay  
Cristo Jesus. “Filipos 4:6-7 

 “Ngayon, ang pananampalataya ay siyang kapanatagan sa mga bagay na hinihintay, ang 
katunayan ng mga bagay na hindi nakikita. “Hebreo 11:1 

 “At kung walang pananampalataya ay hindi maaaring maging kalugodlugod sa kaniya; 
sapagka't ang lumalapit sa Dios ay dapat sumampalatayang may Dios, at siya ang 
tagapagbigay ganti sa mga sa kaniya'y nagsisihanap. “Hebreo 11:6 

 “Kaya't yamang nakukubkob tayo ng makapal na bilang ng mga saksi, itabi namang 
walang liwag ang bawa't pasan, at ang pagkakasalang pumipigil sa atin, at ating 
takbuhing may pagtitiis ang takbuhing inilagay sa harapan natin, Na masdan natin si 
Jesus na gumawa at sumakdal ng ating pananampalataya, na siya dahil sa kagalakang 
inilagay sa harapan niya ay nagtiis ng krus, na niwalang bahala ang kahihiyan, at umupo 
sa kanan ng luklukan ng Dios.” Hebreo 12:1-2 

 “Mga kapatid ko, ariin ninyong buong kagalakan, kung kayo'y mangahulog sa sarisaring 
tukso; Yamang nalalaman na ang pagsubok sa inyong pananampalataya ay gumagawa ng 
pagtitiis. At inyong pabayaan na ang pagtitiis ay magkaroon ng sakdal na gawa, upang 
kayo'y maging sakdal at ganap, na walang anoman kakulangan.” Santiago 1:2-4 

 “Datapuwa't maging tagatupad kayo ng salita, at huwag tagapakinig lamang, na inyong 
dinadaya ang inyong sarili. “Santiago 1:22 

 “Gayon din naman, kayong mga kabataan, ay magsisuko sa matatanda. Oo, kayong lahat 
ay mangagbigkis ng kapakumbabaan, na kayo-kayo'y maglingkuran: sapagka't ang Dios 
ay sumasalangsang sa mga palalo, datapuwa't nagbibigay ng biyaya sa mga 
mapagpakumbaba.’ 1 Pedro 5:5 

 “Kung ipinahahayag natin ang ating mga kasalanan, ay tapat at banal siya na tayo'y 
patatawarin sa ating mga kasalanan, at tayo'y lilinisin sa lahat ng kalikuan. “1 Juan 1:9 

 “Dito'y nakikilala natin ang pagibig, sapagka't kaniyang ibinigay ang kaniyang buhay 
dahil sa atin; at nararapat nating ibigay ang ating mga buhay dahil sa 
mga kapatid.” 1 Juan 3:16 

 “Mga minamahal, mangagibigan tayo sa isa't isa: sapagka't ang pagibig ay sa Dios; at ang 
bawa't umiibig ay ipinanganak ng Dios, at nakakakilala sa Dios. Ang hindi umiibig ay 
hindi nakakakilala sa Dios; sapagka't ang Dios ay pagibig. “1 Juan 4:7-8 

 “t siya'y kanilang dinaig dahil sa dugo ng Cordero, at dahil sa salita ng kanilang patotoo, 
at hindi nila inibig ang kanilang buhay hanggang sa kamatayan. “Pahayag 12:11 

 “Narito, ako'y madaling pumaparito; at ang aking ganting-pala ay nasa akin, upang 
bigyan ng kagantihan ang bawa't isa ayon sa kaniyang gawa.” Pahayag 22:12 
 
 

 
Ang paborito kong mga kapitulo na isasaulo: 
 
Awit 1; Awit15; Awit 23; Awit 27; Isaias 61; Mateo 5-7; Roma 12; 1 Corinto 13; Santiago 1-5 


